Дөнья матур, дөнья шундый гади – янәшәңдә булса
                                   әти-әни!
                 (1 нче сыйныфларда гаилә бәйрәме.)


     Укытучы. Исәнмесез, әти-әниләр, балалар, килгән кунаклар. Минем бүгенге гаилә бәйрәмен оештыруымның максаты гади генә: 11 ел буе бергә кулга-кул тотынышып эшләргә тиешле коллективны, ягъни әти-әниләр, балалар, сыйныф җитәкчесе һәм мәктәп җитәкчеләрен бергә туплау, үзарара таныштыру, кызыклы һәм катлаулы мәктәп тормышына кереп китү өчен юнәлеш бирү һәм сезнең яшерен сәләтләрегезне ачу иде.


       Иң беренче сүзне балаларга бирәбез. Алар сезгә Ф. Яруллинның “Кызыл алма” әкиятен сәхнәләштереп күрсәтерләр.
(Балалар әкиятне сәхнәләштерәләр. Барысы бергә тезелешеп җыр җырлап тәмамлыйлар.)
        Кыз җырлый. Мин бик ялгышканмын икән,

                                 Менә хәзер үкенәм.

                                 Әтиемнән, әниемнән

                                 Инде гафу үтенәм.

        Кушымтаны барысы бергә җырлыйлар.

                                                                Әй, дусларым, сезгә әйтәм,

                                                                Әдәпле булыйк.

                                                                Әтиләрнең, әниләрнең

                                                                Сүзләрен тыңлыйк.

                                  Әниләрнең күңелләре

                                  Йомшак пыяла икән.

                                  Саксыз кагылдыңмы аңа

                                  Бик тиз уала икән.
                                  Кызыл алманы рәнҗеттем,

                                  Бигрәк уйламаганмын.

                                  Аның нәни йөрәгенә

                                  Мин бит яра салганмын.

                                  Инде барысын аңладым,

                                  Борчымам үзегезне.

                                  Ярдәмче булырмын сезгә,

                                  Тыңлармын сүзегезне.

                                                                       Әй, дусларым, сезгә әйтәм,

                                                                       Әдәпле булыйк.

                                                                       Әтиләрнең, әниләрнең

                                                                       Сүзләрен тыңлыйк.

        Балалар барысы бергә: Әтиләребез һәм әниләребез, без сезне бик яратабыз. Акыллы, ярдәмчел булып үсәргә сүз бирәбез.

        Укытучы. Балалар Айгөл апалары белән бергәләп сезгә дөньядагы иң матур бүләкне – чәчәкләр әзерләделәр. Һәм сезнең чәчәкләр кебек гел матур булуыгызны, елмаеп торуыгызны телиләр. Ә елмаясы килә икән инде, димәк барысы да матур дигән сүз.                                                                                     (Балалар чәчәкләрне әниләргә бирәләр, алар янына утыралар.) 
            Укытучы. Безнең сыйныф мәктәптә иң бәхетле сыйныфларның берсе. Чөнки, аллага шөкер, һәрберегез пар канатлы, һәр баланың әти-әнисе бар. Менә шуңа күрә дә мин бүген “Дөнья матур, дөнья шундый гади – янәшәңдә булса әти-әни”- дигән тема астында гаилә бәйрәме үткәрергә булдым.

                    Язмыш сезне бер бау итеп ишкән,

                    Уртак зур йорт күрше йөрәкләр.

                    Урамнардан бергә үткән чакта,

                    Мондый парлар,- диләр,- сирәкләр.

                                        Йөзегездә бәхет чаткылары,

                                        Сөенәсез бергә булганга.

                                        Канатыгыз парлы булган чакта,

                                        Куркыталмас җил дә, буран да.

                                                            Мәхәббәтнең иң зур бүләкләре

                                                            Балакайлар сезнең тирәдә.

                                                            Алар белән гөрләп яшәгәндә,

                                                            Борчулар да бик тиз көйләнә.

                                                                                      Сезгә карап тору безгә бәхет,

                                                                                      Сезнең шатлык – безнең куаныч.

                                                                                       Бер-берегезне аңлап яшәгәндә,

                                                                                       Гомерегез үтәр гел тыныч.

           Укытучы. Безнең бәйрәмдә бүген 6 гаилә катнаша: Мусиннар, Гомәровлар, Дәүләтҗановлар, Фазыловлар, Бәйрәмовлар, Нотфуллиннар. Хәзер үзләре белән таныштыру өчен сүзне гаиләләргә бирәбез.(Бу тур алдан өй эше итеп бирелгән була.)
             Укытучы. Менә сезнең балаларыгыз мәктәптә укый башладылар. Бер класста алар  6 бала. Бер-берсе белән бик дуслар, ярдәмчелләр. Сез дә әти-әниләр балаларыгыз кебек бер класс укучыларына әйләндегез, якыннанрак дуслаштыгыз. Һәммәгез дә башка балаларның ничек укуы белән дә, аларның гаилә составы, гаилә тормышы белән дә кызыксынасыз һәм барысын да белеп торасыз дип уйлыйм. Шуңа күрә мин хәзер әтиләр игътибарына балаларыгыз турында табышмак-шигырьләр тәкъдим итәм.                                                                                                  



            1.  Безнең класста, беләмсез,           Әти белән әниемнең 




                 Мин бердәнбер зур кеше.            Зур малае мин хәзер.




                 Миннән башка берәүгә дә           Әби-бабайга булышам, 




                 Юк бит “абый”,- диюче.
            Бөтен эшкә мин әзер.







                Энем белән бергәләшеп







                Эшлибез өй эшләрен.







                Мин язам, энем төзәтә,







                Ул булмаса нишләрмен. (Булат.)



                 2.  Апайларым инде үсеп җитте,             Монда укытучым Гөлнара апа,



                      Мин әнинең нәни кызчыгы.                Өйгә кайткач апай укыта.  




                      Бигрәк сөя инде мине әни,                  Укуымны гел тикшереп тора,




                      Чөнки мин бит аның яшь чагы.          Диктантлар миңа яздырта.







                 Мин бәхетле, чөнки минем өчен







                 Борчылучы әти-әнием бар.







                 Ярдәмчегез булырмын мин сезнең,







                 Китермәмен борчу-кайгылар. (Рәзинә)
                                  3.  Арагызда иң “бае” мин,             Әти белән әниемне

Иң зур гаилә безнеке.                 Бик тә яратам шуңар:

                        Үзем апай, үзем сеңел,               Чөнки минем, беләсезме,



                        Әби, бабай – минеке.                  Нәни энекәшем бар. (Зәлидә)



                   4.  Бер гаиләдә ике җегет,                   Абыемны бик яратам,




                        Я, кемдә бар мондый бәхет?!        Ул да минсез торалмый.




                        Әти, әни бергәләшеп,                     Бер тәнәфестә мин барам,




                        Яшәп ятабыз гөрләшеп.                 Бүтәнендә ул барлый. (Фәнис)



                    5. Әти, әни, бабаем,                          Җырлый апам, абыем,




                        Мин һәм минем абыем.                Нигә җырламый әни? 




                        Үзара гел аңлашып,                      Җырлау сәләте булса да,



                        Яшибез без җырлашып.               Башкаларга сиздерми.






                       Мине өйрәтә-өйрәтә







                       Артист булыр әле ул.







                       Тик әлегә сабыр итеп







                       Көтүләр генә авыр. (Айсинә)




         6. Алфавитта 38 хәреф,                               Әти-әниемне, апаемны




             Һәр хәрефне аерып кабатлыйм.             Өйрәт,- диеп көн дә азаплыйм. 




             Тартыклары минем якын дуслар,          Теләгем зур, димәк өйрәнермен,



             Сузыкларны никтер яратмыйм. 
         Ялкау дусны бер дә яратмыйм.


                                                                                                     (Айнур)
 Укытучы.  Күп гаиләләрдә балаларны тәрбияләү, бигрәк тә өй эшләрен эшләргә булышу, җыелышларга йөрү күбрәк әниләр җилкәсенә төшә. Ә менә безнең класста бу әйбер тигезрәк  бүленгән кебек тоела миңа. Чөнки балаларның: “Бүген өй эшләрен әти белән эшләдем”, “Бу физик күнегүләрне әти өйрәтте”, “Көндәлеккә әти кул куйды, билгеләрне карады”- дигән сүзләрен еш ишетәм. Хәзер менә шуның дөреслеген тикшереп карыйсым килә. Мин сезгә өйрәнгән темалар буенча, бигрәк тә өйгә бирелгән эшләр буенча сораулар бирәм. Кемнәр күбрәк һәм дөресрәк җавап бирер икән? Әтиләрме әллә әниләрме? (Һәр гаиләгә аерым сорау бирелә. Әти белсә әти, әни белсә әни җавап бирә.)
· Кушу гамәлендәге саннарның исемнәре ничек?
· Кушылучыларның урыннарын алыштырудан... (сумма үзгәрми.)

· (шигырьне әйтеп бетер) Әлифба, Әлифба, 

                                               Китәсең бит инде. 
                                                ..............?

· Кайсы язучыларның әкиятләрен балалар бигрәк тә яратып укыйлар?   
· Г. Тукай нинди әкиятләр язган?

· (Шигырьне әйтеп бетер.) Целый день сегодня шью,
                                                 Я одела всю семью.

                                                 Погоди немножко, кошка,

                                                  ..............?

· “Кызыл алма” әкиятендә нинди геройлар катнаша?

     Укытучы. Бары тик әтиләр өчен генә тагын берничә сорау бирәсем килә.
- Кызың ничәнче елда туган?

- Улыңның туган көне кайчан?

- Яңа ел бәйрәмендә кызың нинди номер башкарды?

- Улыңның иң яраткан шөгыле нинди ?

- Кызыңның иң яраткан дәресе нинди ?

- Быел безнең класс мәктәп күләмендә нинди чараларда катнашты ?

- Улыңның иң якын дуслары кемнәр ?
    Балаларыгызның чыгышы сезгә ошадымы? Оста уйнадылармы? Сәләтләре күренәме? Ни өчен алар шундый осталар һәм сәләтлеләр дип уйлыйсыз? 

 Чөнки аларның әти-әниләре бик осталар һәм сәләтлеләр.
           Хәзер алар безгә үзләренең сәләтләрен күрсәтәчәкләр. Әти-әниләргә карап алга таба аларның балаларының нинди сәләтләре ачылырга мөмкин икәнлеген чамалап утырырсыз.
             ( 2 гаилә концерт номерлары күрсәтә.)

            Укытучы.  Гомеренә бер тапкыр да шигырь язып карамаган кеше юләр булыр,- диләр.

      Кеше кайчан шигырь яза соң? Йөрәгендә мәхәббәт хисләре ташыганда, үзеңнең тирә-юндәгеләргә кирәкле кеше булуыңны тойганда, табигатьтәге һәм кеше күңелендәге матурлыкка сокланганда, әйләнә-тирәңдәге гаделсезлеккә эчең пошканда, йөрәгең тулы кайгы-хәсрәт булганда.

                                                         Кешенең күңелендә иҗат ялкыны кабына ала икән, димәк ул яхшы күңелле, хыялый кеше. Шигырь язучылар күп очракта тыныч холыклы, аз сөйләшүчән, үз эченә бикләнгәнрәк, хыялый кешеләргә туры килә. Шул сәбәпле аларның бу сәләтләре озак вакытлар кешегә ачылмый йөри.

                                                                                                Сезнең арада да мин белгән яшерен генә шигырь язучылар бар. Әле мин белмәгәннәре тагы бардыр. 
Шул сәләтләрегезне ачыклау максатыннан хәзер сезгә балаларыгыз турында 1,2 куплетлы шигырь язарга тәкъдим итәм. (Берәүләр шигырь язганда икенчеләр концерт номерлары күрсәтә торырлар.)

    Укытучы шигырь сөйли.(автор: Гөлнара Нургаязова)

           Бер җылы сүз җитә әниләргә                 Бары аңлау кирәк әниләрне,
           Көн буена көчле калырга.                      Өегезне гөлдәй тотарга. 
           Гаилә учагыгыз җылытырга,                  Борчуларны җайга салыр өчен, 
           Авыр чакта терәк булырга.                     Җил-яңгырдан сезне сакларга.
            Бер җылы сүз җитә әниләргә,                 Бары аңлау кирәк әниләрне,

            Кызганмагыз әле, әтиләр.                       Терәк кирәк авыр чагында.

  Сез, дип уза әниләрнең һәр минуты,     Эчтән генә янып-көйгән чакта,

            Алар сезнең өчен яшиләр.                       Җилкә кирәк башны салырга.

            Эштән арып кайтып керегез дә,               Өй эчегез тулыр шатлык белән, 
            “Хәлең ничек, карчык?”- диегез.             Хуш ис бөркер ризык табында.

            “Бик ардыңмы, картым? Ял ит.”- диеп    Җыелышыр бөтен гаилә шунда, 

            Йөгереп китәр әни кешегез.                     Зур бәхетләр бармы тагын да?!

            Йөгерешеп йөрер балалар да,

            Майлагандай булыр олылар да.

            Аңлап яшәүләргә, я, ни җитә?

           Башка бәхет юктыр дөньяларда.
          Ә хәзер әтиләр һәм әниләр бер-беребезгә матур сүзләр әйтешәбез. Кайсы гаилә “Иң ягымлы гаилә” булып калыр икән? (Әти бер сүз, әни бер сүз әйтә, шулай һәр гаилә рәттән әйтеп бара, әйтә алмыйча торган кеше уеннан төшеп кала.)

       Сезнең арада җырлау сәләте булган әти-әниләр бик күп иде. Ләкин нигәдер, барыгыз да бу сәләтегезне күрсәтүне иң авыр сынау итеп кабул иткәнсез. Башка төр номерларны җиңелрәк санагансыз. Шулай да бүгенге бәйрәмдә сезне бер дә җырлатмыйча кайтарып җибәрү һич кенә дә мөмкин түгел. Хәлегезгә кереп таләпне бик ктлаулы итеп куймыйм.
     (Бер гаилә теләсә нинди җырның бер куплетын җырлап уенны башлап җибәрә. Шул куплетның соңгы хәрефеннән башланган җыр куплеты белән икенче гаилә дәвам итә...)

    “Күз бәйләп тану” уены. ( Әтиләр хатыннарын, әниләр балаларын танырга тиеш булалар.           
     Укытучы. Бәйрәмебез ахырына якынлашты. Балаларыгыз сезгә тагын бер бүләк әзерләделәр. Сезгә шушы пар аккошлар төсендә ак бәхетләр телим. Гомергә пар канатлы булып, бер-берегезне аңлап, яклап һәм саклап, гел елмаеп яшәсәгез иде.
      (Балалар әти-әниләргә пар аккош макеты тапшыралар.) 
    Барыбыз бергә “Елмай” җырын җырлыйбыз.
                               Елмай әле, син елмайсаң

                               Яратыр олы, кече.

                               Дөньяда иң матур кеше

                               Елмайган, көлгән кеше!                                                                                                
Соңгы сүз жюрига бирелә:

Мусиннарга “Иң иҗади гаилә”.

Гомәровларга “Иң тату гаилә”.

Дәүләтҗановларга “Иң хыялый гаилә”.

Фазыловларга “Иң бердәм гаилә”.

Нотфуллиннарга “Иң тыйнак гаилә”.

Бәйрәмовларга “Иң ягымлы гаилә” дигән медальләр бирелә.
